REFLEXIÓNS ENCOL DAS CMVMC DO CONCELLO DE MEIS E AS SÚAS RELACIÓNS CO PROPIO CONCELLO
MONTES VECIÑAIS
LIMIAR
As Comunidades de Montes Veciñais en Man Común (CMVMC) abranguen unha parte moi importante do territorio do Concello. Existen 7 Comunidades: Balboa, Busto e Vilar (Armenteira), Silván (Armenteira), San Salvador de Meis, San Vicente, San Tomé e San Lourenzo de Nogueira e Paradela. Nestes días semella que anda a se constituir outra en San Martiño de Meis.  
A intervención do Concello con respecto ao monte está máis que xustificada pola importancia que ten na preservación e xestión do medio ambiente para garantir unha alta calidade de vida dos veciños e pola súa aportación á estabilidade dos ecosistemas, á xeración de actividades de lecer e tempo libre, ademais dunha fonte de recursos económicos renovables con posibilidades de alto valor engadido e que terán unha clara repercusión na economía local. A máis diso e particularizando no Castrove que é onde están máis concentradas as CMVMC do Concello hai que dicir que neste Monte, pola súa situación estratéxica nunha zona da moita poboación tanto fixa como turística, a demanda de servicios sociais acadará máis e máis demanda.
A pesares de ser unha fonte de recursos importantístima os montes están explotados moi por debaixo das súas posibilidades. O Governo Municipal do Partido Popular endexamais tivo unha política forestal, nin pulou por un maior aproveitamento e modernización do sector. 
E non só iso: as relacións entre as Comunidades de Montes e o Concello ata hoxe veñen marcadas polo manexo caciquil e clientelar, cando non corrupto, de moitas delas. Só ve as CMVMC como instrumentos de control dos veciños e fonte de finanzamento espúreo. A pesares desta actitude, algunhas comunidades organizáronse e mesmo chegaron a converterse en modelo de xestión en toda Galicia. Urxe polo tanto abrir unha nova etapa, baseada no diálogo, a comunicación, a colaboración, dende a perspectiva de que un bo aproveitamento dos montes ten consecuencias (económicas, ecolóxicas, sociais,...) enormemente positivas para o conxunto dos veciños.
PARTICIPACIÓN VECIÑAL NA POLÍTICA FORESTAL
1.- POTENCIACIÓN DAS COMUNIDADES DE MONTES
O Governo Municipal favorecerá a creación e desenvolvemento das Comunidades de Montes facilitándolles ao máximo a información sobre as súas actuacións, o uso dos medios públicos e o acceso ás axudas económicas para a realización das súas actividades, pulando pola súa participación na xestión municipal. A colaboración farase extensible ás federacións e entidades supramunicipais nas que participen ou estean representadas as Comunidades de Montes.
As Comunidades de Montes deberán inscribirse no Rexistro Municipal de Asociacións, coas obrigas e dereitos que implica, tal e como se recolle no ¿¿¿ programa de Participación Veciñal????. Concretamente terán os seguintes dereitos:
-Participar na xestión municipal nos termos que se contemplan no Regulamento de Participación Veciñal.
-Propoñer os seus representantes en todos os órganos que este Regulamento contemple, fundamentalmente no Consello Forestal. PENSO QUE O NOME ACAÍDO SERÍA “DE MONTES”: O MONTE É ALGO MÁIS CO FORESTAL
-Os dereitos de acceso á información municipal, á suscripción de convenios, ao acceso aos medios públicos municipais e as axudas económicas, desenvolvidos polo miudo no programa de Participación Veciñal.
2.- O CONSELLO DE MONTES??????
O órgano específico de participación veciñal no eido forestal será o Consello Forestal, órgano de participación, información, seguimento e proposta á xestión municipal referida ao sector forestal. Será o mecanismo estable de comunicación entre o Concello e as Comunidades Montes.
Composición: estará formado polos membros da Corporación designados en proporción á representatividade de cada partido e representantes designados polas Comunidades de Montes e asociacións nas que se integren e un representante do Consello de Medio Ambiente. Contará co asesoramento técnico e administrativo que sexa posible ofrecérselle por  parte municipal coa fin de poder realizar o seu labor. A composición concreta, organización e ámbito de actuación do Consello Forestal establecerase por acordo plenario no correspondente regulamento, así como o seu funcionamento.
A convocatoria terá unha periodicidade mínima preestablecida sen prexuízo de fixar na súa regulamentación específica a posibilidade de convocatoria a solicitude dunha parte dos seus membros.
Competencias:
-Presentar iniciativas, propostas e suxerencias ao Concello en materia forestal.
-Discutir o presuposto municipal, informándoo, e facer o seguimento da xestión municipal no sector forestal.
-Designar un representante para o Consello de Medio Ambiente.
-Colaborar na elaboración de programas e proxectos forestais.
-Participar nos Padroados e empresas municipais correspondentes a este sector.
-Ser informado dos dictames e acordos da Comisión de Governo, Comisións Informativas, Alcaldía e Plenos respecto a aqueles temas que afecten ao sector forestal, facilitándolle o acceso aos expedientes e poidendo participar nas reunións deses órganos para emitir informes.
-Ser consultado sobre debates con incidencia no sector. Concretamente ser consultado e informar ao Concello no caso de que órganos municipais debatan asuntos forestais.
-Elaborar informes referentes á área forestal.
-Participar no Consello Municipal Veciñal.
OBXECTIVOS DA POLÍTICA FORESTAL
Os grandes retos que dende a perspectiva forestal ten que afrontar o Concello de MEIS son os seguintes:
1.- APOIO ÁS COMUNIDADES DE MONTES
O Governo Municipal do BNG invertirá a situación vivida ata hoxe, abrindo unha nova etapa de colaboración e apoio ás Comunidades de Montes como organizacións fundamentais no artellamento social e desenvolvemento económico do Concello e, en particular, das parroquias. Por iso, neste aspecto, as facilidades e o apoio, dende o diálogo permanente no Consello Forestal, serán a guía que inspire a política de relación coas Comunidades de Montes do Governo Municipal do BNG.
Recuperación de montes comunais “TOMADOS” ou ocupados polo CONCELLO. 
O Governo Municipal do BNG iniciará os correspondentes procedementos para conseguir a reversión deses montes e apoiará os trámites que realicen as Comunidades para a clasificación como veciñais dos mesmos, facilitando ao efecto toda a documentación precisa que obre nos arquivos municipais. No que se refire ás “tomadas” colaborará en levar a cabo fórmulas consensuadas que non levanten crispacións e gastos inutís diante dos Tribunais e que respecten a propiedade veciñal. No caso de terreos veciñais ocupados por equipamentos públicos favorecerase o asino de Convenios que sempre recoñecerán a propiedade veciñal.

Convenios de colaboración para favorecer o funcionamento das Comunidades
O Governo Municipal do BNG, a traverso do Consello Forestal, asinará convenios de colaboración dirixidos a favorecer a organización e funcionamento das Comunidades de Montes, en coordinación coas asociacións nas que estean integradas (Mancomunidade de MVMC CASTROVE-SALNÉS,por exemplo). Estes convenios estarán condicionados ao investimento de parte dos beneficios en obras e servizos sociais. Cando menos os convenios irán dirixidos ás seguintes accións:
-Estimular e, se fora preciso, cofinanciar a elaboración de planos técnicos ou de ordenación dos montes veciñais que non dispoñan del, solicitando a colaboración doutras Administracións para este fin. O cofinanciamento consistiría en pagar unha porcentaxe da parte que lle corresponda cubrir á Comunidade. Para o BNG os planos de ordenamento son os documentos básicos para acadar unha boa e eficaz xestión dos montes, polo que as políticas transversais (económica, medioambiental,...) só poderán cumprir os seus obxectivos se as Comunidades xestionan os seus montes en base a un Plano de Ordenación.
-Cofinanciar o asesoramento e servizos administrativos a disposición das Comunidades, impulsando un Secretariado Local ou Comarcal de Comunidades, así como a formación das Xuntas Rectoras, solicitando conxuntamente axudas destinadas a este fin.
-Estudiar incluso o establecemento dunha entidade adicada á xestión integral a longo prazo dos montes, que se encargaría especialmente da xestión dos Planos de Ordenación.
Deslindes
A falla de acordos entre Comunidades de Montes a respecto dos lindes conleva novas dificultades na xestión do monte e pode ser un serio atranco á hora de desenvolver un Plano de Ordenación. Por ese motivo o Governo Municipal, dende o Consello Forestal, promoverá acordos entre comunidades (financiando gastos que non sexan xudiciais) se hai común acordo, comprometendo á Administración Forestal da Xunta na realización do deslinde oficial conforme aos acordos que se poidan acadar entre as Comunidades coa intermediación do Concello.
Ocupación do monte por compañías eléctricas
Hai Comunidades que ven parte dos seus montes ocupados por liñas de compañías eléctricas que no seu tempo realizaron esa ocupación, como servidume de paso, co consentimento do propio Concello. O Governo Municipal, coa fin de contribuír a que as Comunidades se poidan ver resarcidas economicamente por estas compañías facilitará toda a información dispoñible ao respecto apoiando expresamente ás Comunidades nas súas demandas de compensación por estas ocupacións.

Ordenación do Territorio
A máis das Normas contidas no PXOU que en moitos casos límitase a ter sobor de todo no que ten que ver cos espacios reservados para industria e equipamentos unha visión moi do día a día, debera se ter unha Ordenación de Territorio que de medio ó longo prazo fixara os usos, tentara correxir os actuais incorrectos, e dera seguridade ás inversións das CMVMC que pola súa natureza son a logo prazo

Desenvolvemento Rural

Promover mediante Cooperativas ou fórmulas semellantes o desenrrolo das potencialidades dos Montes e de elaboración dos seus productos de tal xeito que a dirección o os beneficios sexan cousa dos veciños propietarios.

Proxectos inmediatos

Nun corto prazo poden verse envoltas algunhas das CMVMC do Concello nun proxecto de enerxía eólica. Deica agora se están a levar dun xeito que os únicos favorecidas son as Empresas promotoras que non deixan máis que migallas ós Concellos e, sobor de todo, ós propietarios das terras. É preciso que o Concello se involucre na defensa dos veciños para obtelos máximos beneficios posibeis e que estos se reinvirtan no desenvolvemento do rural. Tamén nestes días ándase na teima de acadar para os Montes do Castrove (a maioría do Concello de Meis) a imprantación dun Couto de Cogumelos, con impricacións de carácter social e máis educativo, e un Plan de Ordenación do Gando, con claras influencias na limpeza dos Montes, na loita contra incendios, na diñificación da raza do cabalo galego de monte e con diversas manifestacións turísticas do gando.

Política fiscal 
A política fiscal municipal, en coherencia cos principios que inspiran a relación dun Governo Municipal do BNG coas Comunidades de Montes, debe ser sempre favorable. Neste senso procederase á:
-Exención dos impostos municipais para os veículos de uso forestal e de extinción de lumes das Comunidades. 
-Apoio do Concello diante da Xunta de Galicia e do Goberno do Estado ca fín de obter  un sistema fiscal axeitado ás Comunidades e non o aberrante Imposto de Sociedades ó que hoxe están sometidas.
Subvencións
En algunhas liñas de axuda doutras administracións é precisa a intermediación do Concello para conseguir a súa concesión ás Comunidades de Montes. Por iso o Governo Municipal do BNG facilitará a tramitación de subvencións naqueles casos nos que sexa precisa esa intermediación do Concello perante outros organismos.
Documentación municipal
O Governo Municipal do BNG dará prioridade á organización dos arquivos municipais relacionados cos montes, para a súa utilización polas Comunidades.
Xustificación dos investimentos das Comunidades a efectos fiscais.
Coa entrada en vigor do novo réxime fiscal para as Comunidades de Montes  e namentres ese réxime exista, estas van precisar xustificar os seus investimentos a efectos fiscais. Neste senso, o Governo Municipal do BNG facilitará ao máximo a xustificación deses investimentos perante a Administración Tributaria.
2.- A POLÍTICA FORESTAL E O DESENVOLVEMENTO ECONÓMICO
O monte no noso Concello xenera traballo directo a un considerable número de persoas en labores de coidados, prevención, explotación forestal, extinción de lumes, transformación e comercialización da madeira e outros usos do monte.
A potencialidade económica deste sector nos vindeiros anos está clara a pouco que se apoien as iniciativas das comunidades de montes, de recuperación e posta en producción das súas propiedades, e as iniciativas empresariais de transformación.
As políticas de desenvolvemento económico local e promoción do emprego en relación cos montes, deben promover un aproveitamento integral e equilibrado dos seus recursos. Esta política de promoción terá como obxectivo a implantación crecente de empresas e servizos adicados á xestión, aproveitamento e mellora do monte, unido ás industrias de transformación.
Empresa mixta de servizos forestais
O Governo Municipal, dende o Consello Forestal, promoverá a creación dunha empresa mixta (Concello-Comunidades-Traballadores) ou Cooperativa de Traballo Asociado de servizos forestais. Trátase de ter un equipo de persoal que durante o inverno desenvolva traballos forestais: mantemento de infraestructuras, limpeza de montes, repovoacións, explotación doutros usos... e que no verán se ocupen especialmente dos labores de prevención e extinción de lumes.
Planta de coxeneración
O Consello Forestal estudará a viabilidade, para no seu caso crear unha empresa mixta de producción de enerxía a partires de resíduos forestais (do monte e dos aserradeiros), semellante á xa existente en Allariz. Esta planta permitiría completar o proceso de limpeza dos montes, daría tratamento aos residuos forestais e produciría enerxía eléctrica para o Concello, xerando emprego. Non descartando a colaboración con outros Concellos lindantes.
Comercialización da madeira
O Governo Municipal adoptará medidas de apoio á comercialización da madeira, estudando conxuntamente con comunidades, mancomunidades e asociacións do sector, e concellos da comarca, a implantación dun parque de clasificación de madeira, báscula,... para concentrar a oferta por tipos de madeira.
Formación profesional
A política de formación profesional do Concello rematará coa programación de cursos que nada teñen que ver coa nosa realidade económica e que non serven para acadar a inserción laboral dos desempregados. Por iso, promoverase a realización de cursiños de formación para os traballadores do sector forestal e para a inserción laboral dos desempregados neste eido económico.
Ademais procurarase facilitar a adquisición de experiencia, as prácticas e a inserción laboral dos estudantes de ensinanzas forestais (enxeñeiros forestais, capataces,...) mediante convenios de colaboración cos respectivos centros de ensino.
Infraestructuras forestais
O Consello Forestal planificará coa Xunta de Galicia e as Comunidades de Montes a dotación de infraestructuras forestais: pistas de acceso aos montes, cargadoiros de madeira, puntos de auga, cortalumes,...
Solo industrial
A creación dunha zona industrial, que se prevé no programa de desenvolvemento económico e emprego, será imprescindible para a implantación de industrias do sector forestal.
Desenvolvemento económico-forestal e ecoloxía 
Dende a política económica forestal deberase ter presente a perspectiva ecolóxica sempre que sexa posible e viable: así potenciando o aproveitamento madeirable de especies autóctonas e outros recursos como os cogumelos, gando,... dende a perspectiva da variedade de aproveitamentos forestais como medio para acadar a mobilización productiva das terras de monte que contribue entre outras cousas a prever os incendios forestais. Nesta liña impulsaranse novos aproveitamentos forestais (cogumelos, mel, gando, etc...) en colaboración cos servizos de Extensión Agraria, Lourizán,...
Ademais, o Governo Municipal do BNG será conscente de que a conservación dos recursos naturais, e máis concretamente da paisaxe (montes, ríos, parques públicos,...) xunto coas posibilidades que ofrecen eses recursos a nivel deportivo, de lecer,... constituen un atractivo indubidable que pode e debe ser fonte de desenvolvemento económico, dun desenvolvemento precisamente harmonioso e respectuoso co medio: turismo, pesca, actividades deportivas,... Por iso, o Consello de Montes será consultado polas áreas de Medio Ambiente e de desenvolvemento económico e emprego á hora de que estas deseñen a súa política ao respecto.
3.- A POLÍTICA de MONTES E O MEDIOAMBIENTE
O monte cumpre unha función primordial no equilibrio ecolóxico, polo que a política forestal deberá ir guiada pola perspectiva medioambiental, facéndoa compatible coa económica. É máis, ese aspecto ecolóxico do monte tamén pode ser rendibilizado economicamente mediante a promoción da paisaxe e de actividades económicas ligadas á mesma. Cómpre por último unha política de recuperación dos espacios degradados e a súa adaptación como zonas de espallamento e lecer.
Pero ademais, o fomento dunha economía baseada no aproveitamento dos propios recursos naturais, neste caso dos forestais, coa xeración de emprego no Concello e nas parroquias que implica, é unha medida fundamental cara evitar o despovoamento do rural, fixando povoación e acadando unha vida organizada das parroquias.
O problema do lixo
A nefasta política de eliminación dos resíduos sólidos urbanos por parte do Governo Municipal do Partido Popular, trouxo como consecuencia que tódolos montes do Concello se acabasen convertendo en vertedoiros de diferentes dimensións. O remate dos vertidos e a eliminación dos vertedoiros existentes pasan necesariamente pola posta en marcha dun Plano integral de eliminación e tratamento dos Resíduos Sólidos Urbanos, que se contempla polo miudo no programa de Medio Ambiente. O Governo Municipal, conscente da responsabilidade adquirida polo Concello na xeración desas ducias de vertedoiros participará activamente na súa eliminación e na recuperación deses espacios naturais degradados. Igualmente, a partires da entrada en funcionamento dese Plano e tendo en conta que calquer vertido incontrolado non terá xustificación algunha, procederase a aplicar a potestade sancionadora do Concello aos infractores. .
Canteiras
O governo Municipal do BNG tentará acadar o apoio económico doutras Administracións para a recuperación de zonas degradadas por actividades extractivas conxuntamente cos propietarios.
Con respecto ás explotacións actuais e futuras o Governo Municipal, dentro das súas competencias, garantirá que as empresas explotadoras destes recursos recuperarán os espacios degradados.
Protección e preservación dos espazos naturais. Promoción da paisaxe.
A nosa acción irá encamiñada a determinar as zonas que poden considerarse de especial interese ecolóxico, a súa recuperación no caso de ser preciso dende o punto de vista forestal e faunístico, a súa adaptación, no caso de ser posible, como zonas de espallamento e lecer. Inclúese aquí a recuperación daquelas masas forestais que poidera ser de interese converter en patrimonio público.
Todos estes obxectivos faranse efectivos a traverso de convenios de colaboración coas Comunidades de Montes para a creación de áreas de lecer, a promoción do seu coñecemento e para a promoción da paisaxe como ben cultural e fonte de desenvolvemento económico: roteiros de sendeirismo, cicloturismo...
Educación ambiental
No programa de Medio Ambiente prevese polo miudo a política de educación ambiental. Pois ben, no deseño das actividades de educación ambiental deberase ter presente ao Consello Forestal, para incluir actividades relacionadas co monte: día da árbore, xeiras micolóxicas, prevención de incendios, limpeza... Na realización destas campañas implicaríanse as propias Comunidades de Montes, os grupos ecoloxistas, mestres, organizacións sociais veciñais,...
A recuperación do bosque autóctono. 
O Governo Municipal promoverá unha política forestal acorde coas directrices defendidas polo BNG a nivel nacional. Neste senso, a política forestal municipal tenderá a promover a recuperación do bosque autóctono, como aquel que cumpre de mellor maneira as tres funcións do monte: ecolóxica, económica e social. Ademais procurarase a recuperación de solos erosionados, con medidas de rexeneración rápida, traslado de solo (onde pode xogar un papel fundamental a producción de compost).
4.- O MONTE PARTICULAR
Contrariamente ao que está a acontecer cos montes comunais, os montes de propiedade particular están sendo obxecto do seu abandono e desorganización, motivado en boa medida pola estructura minifundista da propiedade. Por outra banda existen propietarios particulares con interese polos seus montes, pero que consideran difícil un aproveitamento viable e rendible economicamente por ese mesmo motivo. Cremos de interese xeral promover a agrupación de propiedades particulares estudando conxuntamente coas asociacións do sector e os propietarios interesados a posibilidade de establecer un banco de parcelas de monte para intercambios co obxectivo de agrupar montes por paraxes. 
Esta actuación facilitará o establecemento das necesarias infraestructuras de acceso ás propiedades para as labores de saca de madeira e de tratamentos silvícolas.
5.- OS INCENDIOS FORESTAIS
Na loita contra os incendios forestais o acento debe poñerse nas medidas preventivas que eliminen as súas causas de fondo, e non, como ven sucedendo nos últimos anos, nas accións dirixidas meramente á extinción. Neste sentido, entendemos que a estratexia básica de loita contra o lume é a mobilización productiva das terras de monte, así como a ordenación das masas forestais. O BNG dende o Governo Municipal tratará de viabilizar as medidas contidas no acordo do Parlamento de Galicia do ano 89, nesa dirección, e dentro das súas competencias, o Concello:
-Promoverá a creación de servizos comarcais específicos para a prevención e extinción de incendios forestais, diversificando as súas funcións: extinción de incendios, tratamentos selvícolas, accións de mellora do medio ambiente; unificando estas medidas totalmente separadas na actualidade e potenciando as tarefas de prevención sobre as de extinción. No noso caso particular xestionarase perante a Xunta de Galicia a ubicación definitiva das instalacións permanentes do servizo contraincendios da comarca.
-Dende o Consello Forestal deseñarase unha política coordinada (Concello-Xunta-Propietarios) de incendios en cumprimento dos acordos acadados entre as Comunidades de Montes e o Concello en maio do 94: desbroce de pistas, cortalumes de interese xeral, puntos de auga,... facéndose cargo o Concello do coste destas actuacións nos casos que se consideren xustificados polo Consello Forestal e solicitando axudas conxuntamente destinadas a este fin.
-Será tamén de vital importancia na política contraincendios a posta en marcha das diferentes medidas económico-forestais expostas no apartado correspondente deste programa: empresa mixta de servizos forestais, planta de coxeneración,... e en xeral todo o que implique o aproveitamento económico do monte evitando así o seu abandono e o conseguinte risco engadido de incendios.
6.- A CAZA
Malia o interese que suscita nun sector de povoación a práctica da caza o certo é que, paradoxicamente, os cazadores atópanse coa escasa riqueza cinexética existente nos nosos montes, balance por outra banda, dunha inexistente xestión deste recurso. A este problema debemos engadir tamén as dificultades de entendemento que xurden entre a propiedade e os cazadores.
O BNG dende o Governo Municipal tentará acadar un acordo de colaboración entre os distintos cotos de caza existentes no Concello e as Comunidades propietarias dos montes para chegar a unha ordenación do aproveitamento deste recurso.
Consideramos por último que é preciso un control das repovoacións cinexéticas e do seu impacto no ecosistema, ao mesmo tempo que un sistema de vixiancia permanente e a determinación dos hábitats ben protexidos.
En calquera caso, debemos ter presente, que o órgano de participación dos cazadores na política municipal, para facer chegar as súas suxerencias e propostas será o Consello de Medio Ambiente.
